
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
প্রথম অঙ্ক
শােধ বােধ
তৃতীয় দৃশ্য


পাই নে। দেবার হাত নেবার হাত দুই হাতই খালি থাকে। You are lucky, বিনা মূলধনে ব্যবসা ক’রে এত enormous profit!

 নলিনী। ও কি সতীশ, হাতের আস্তিন গুটচ্চো যে, মারামারি ক’রবে না কি? তা’হ’লে মাঝের থেকে আমার নেক্লেস্টা ভাঙ্বে দেখ্চি। দাও ওটা গলায় পরে’ নিই। (নেকলেস লইয়া গলায় পরা) অমনি নেবোনা, সতীশ, এর দাম দেব। (গোলাপের কুঁডি সতীশের ‘বাটন হোল্’ এ পরাইয়া দেওয়া) নিষ্টাব নন্দী, আপনার ব্রেস্লেট্ আপনি নিয়ে যান।

 নন্দী। কেন?

 নলিনী। এর দাম আমার কাছে নেই।

 নন্দী। বিনা দামেই তো আমি—

 নলিনী। আপনার খুব দয়া। কিন্তু আমার তো আত্ম সম্মান আছে। এসো সতীশ, তোমাদের দু’জনের লড়াই দেখ্বার সময় আমার নেই। তার চেয়ে এসো বেড়াতে বেড়াতে গল্প করি, সময়টা কাট্বে ভালো।


উভয়ের প্রস্থান।


চারুবালার প্রবেশ




 চারু। মিষ্টার নন্দী, আপনার নৈবেদ্য দেখ্তে পাচ্চি, কিন্তু সামনে দেবতা নেই যে।

 নন্দী। কে ব’ল্লে নেই?

 চাক। সাকার দেবতার কথা বল্চি, নিরাকারের খবর জানিনে।

 নন্দী। পূজা যদি নেন, তা’হ’লে করকমলে—

 চারু। আপনি মাঝে মাঝে চোখে ভুল দেখেন না কি? আমি তো—

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৪:৪৯টার সময়, ১৫ মে ২০২২ তারিখে।

